
GOUVÈNÈ CUOMO ANONSE EMPIRE STATE DEVELOPMENT KOUNYE A AP 

MANDE PWOPOZISYON POU REVITALIZE AYEWOPÓ REPUBLIC 
 

Eta ap chèche pwopozisyon ki pral jenere Devlopman Ekonomik pou Long Island 
 

Delè pou Pwopozisyon yo se 15 Avril 

 
Gouvènè Andrew M. Cuomo jodia te anonse ke Empire State Development te fè sòti 
yon demann Pwopozisyon pou revitalize plis pase 40 kawoatè nan Ayewopò Republic 
nan Lès Farmingdale, Konte Suffolk. Devlopman tè sa ap ede jenere nouvo opòtinite 
ekonomik pou Long Island, an tèm alafwa pou atire nouvo biznis epi kreye travay. 
 
"Republic se deja yon pati enpòtan nan rezo transpòtasyon rejyonal New York e, avèk 
aksyon sa, nap chèche pou debloke potansyalite l kòm yon gwo motè ekonomik pou 
Long Island," Gouvènè Cuomo te deklare. "Lè yo devlope konplètman atou ayewopò 
sa avèk reosus yo, nap kreye opòtinite pou nouvo devlopman pou fè rejyon sa vin 
menm pi konpetitif nan ekonomi mondyal la."  
 
RFP a se pou senk inite teren ki lokalize toupre Ayewopò Republic, ke 
DepatmanTranspὸ Eta New York posede. Yo klase nan gwosè de senk a 18 kawo ak 
total 41.5 kawotè. Twa nan pati teren yo konekte sou wout ki toupre ayewopò a, e yon 
lòt ka konekte nan Farmingdale Road. Pou relanse envestisman epi atire biznis nan 
Ayewopò Republic, Eta te pèmèt sit la òganize Zòn San-Taks START-UP NY, sa ki pral 
mete resous adisyonèl disponib epi bay opòtinite biznis pou fonksyone san taks pandan 
10 ane. 
 
Enterese yo kap reponn a RFP a ka soumèt pwopozisyon pou toulè senk sit yo oswa 
pou nenpòt konbinezon sit endividyèl, enkli pou yonsèl sit. Pandan ke avyasyon oswa 
itilizasyon ki gen rapò avèk avyasyon preferab, enterese potansyèl yo ka pwopoze 
altènatif, men itilizasyon konpatib. Tout itilizasyon pwopoze ak sit yo sijè a revizyon 
Administrasyon Avyasyon Federal, e yo pap konsidere itilizasyon rezidansyèl. Devlopè 
deziyen an (yo) ap gen obligasyon pou siyen yon kontra lwaye alontèm avèk Eta pou 
pwopriyete a.  Tout òf ki soti nan RFP a sijè a SEQRA nòmal, apwobasyon Avoka 
Jeneral ak Kontwolè. RFP a se rezilta plizyè konvèsasyon ESD te genyen avèk 
entèvenan yo nan Long Island. Pou w jwenn kopi sou demann lan, tanpri vizite sitwèb 
Empire State Developmen oswa klike la. Delè pou tout repons RFP ki te pibliye jodia se 
15 avril 2016.  

Enterese ki gen siksè nan demann yo ap gen obligasyon pou angaje nan yon objektif 30 
pousan Biznis Minorite ak sa Fi posede, sa ki ta dwe enkli, men ki pa limite a, opòtinite 
pou MWBE sèvi kòm kontraktè prensipal, sou-kontraktè, ansanm avèk lòt opòtinite 
biznis ki gen rapò avèk chak pwojè.  
 
Komisyonè Deptman Transpòtasyon Eta New York Matthew J. Driscoll te deklare, 
"Devlope pwopriyete sa ap ede bati sou siskè ekonomik Ayewopò Republic ansanm 
avèk tout rejyon an. Lidèchip Gouvènè Cuomo ap bay konpayi ki kalifye yo yon opòtinite 
pou lanse, agrandi oswa relokalize nan zòn lan."  
 
Prezidan, PDG & Komisyonè Empire State Development Howard Zemsky te 
deklare, "Ayewopò New York yo se motè ekonomik, konte pou plizyè travay ak milyon 
dola nan revni eta. Grasa vizyon Gouvènè Cuomo pou devlope yon pi bon New York, 
Ayewopò Republic ap gen yon pi gwo enpak sou travay rejyonal ak ekonomi Long 
Island." 
 
Okipe apeprè 526 kawotè nan Lès Farmingdale, New York, Ayewopò Republic se youn 
nan 13 ayewopò nan Long Island. Ayewopò Republic te devlope orijinalman pa 
Sherman Fairchild e li te kòmanse fonksyone nan prentan1928. Okòmansman yo te 
itilize l pou teste avyon ke Fairchild te fè, Ameriken, Grumman ak Seversky. Nan 1965, 
Fairchild Hiller Corporation te achte Ayewopò Republic e li te revann li a Farmingdale 
Corporation, e nan 1966, li te vini yon ayewopò ayasyon jeneral. Nan 1969, 
Metropolitan Transportation Authority te achte ayewopò a pou $25 Milyon. Tit 
pwopriyete ayewopò a te transfere a Depatman Transpòtasyon nan 1982. Antake yon 
avyasyon jeneral ak etablisman soulajman, Ayewopò Republic jenere $214 milyon nan 
enpak ekonomik a Konte Nassau chak ane.  

